
ABSTRAK

Pembangunan pelajar terutamanya di Kolej Vokasional tidak boleh diukur pada
pencapaian akademik yang cemerlang tetapi meliputi kemahiran dan kualiti yang
diperlukan oleh industri dan pasaran kerja. Namun, masih terdapat jurang dari segi
kemahiran dan kualiti yang diterima oleh pelajar dalam proses persediaan di alam
pekerjaan memandangkan isu kebolehpekerjaan masih dibincangkan sehingga kini.
Tujuan kajian ini adalah untuk menentukan dan menghasilkan Elemen Kesediaan
Kerjaya Bidang Hospitaliti Yang Memenuhi Kehendak Industri. Dalam kajian ini, reka
bentuk kajian yang digunakan adalah reka bentuk yang melibatkan Exploratory
Sequential Mix-Method iaitu dengan melibatkan dua fasa iaitu (I) kualitatif dan (I1)
kuantitatif. Bagi Fasa (I) melibatkan tujuh orang pakar bagi menentusahkan elemen
kesediaan pelajar melalui temubual semi-strukur. Seterusnya, Fasa (I1) melibatkan 10
buah Kolej Vokasional yang menawarkan kursus hospitaliti dengan 200 respon
diterima daripada pensyarah di seluruh Malaysia. Dalam Fasa (11) juga melibatkan (n
= 44) orang respon dari pihak industri. Hasil dapatan telah mengenal pasti enam
elemen bukan teknikal iaitu (i) komunikasi, (ii) penyelesaian masalah, (iii) teknologi
ICT, (iv) kerja dalam kumpulan, (iv) sikap di tempat kerja, dan (iv) pengurusan diri.
Manakala, dua elemen teknikal diperolehi (i) pengusaan dan (ii) pengetahuan teknikal.
Seterusnya, fasa terakhir adalah merupakan peringkat menguji dan mengesahkan
kerangka yang telah dibangunkan, pengkaji menjalankan analisis komponen utama
(Principal Component Analysis —-PCA) menggunakan pendekatan model pengukuran
Rasch. Hasil daripada analisis komponen utama menunjukkan semua elemen yang
terdapat di dalam konstruk Kesediaan kerjaya graduan telah memenuhi kriteria dengan
nilai PTMEA CORR positif dan bersifat unidimensi. Daripada kajian ini, Model
Kesediaan Kerjaya Pelajar telah berjaya dihasilkan serta dicadangkan sebagai panduan
dan rujukan kepada pensyarah dan pelajar hospitaliti ke arah menguasai kemahiran

teknikal dan bukan teknikal yang berkesan dalam proses pembelajaran pelajar.



ABSTRACT

Student development especially in Vocational Colleges cannot be measured by
outstanding academic achievement but covers the skills and qualities required by the
industry and the job market. However, there is still a gap in terms of skills and quality
received by students in the preparatory process in the workplace as employment issues
are still being discussed to this day. The purpose of this study is Elements of
Hospitality Career Readiness That Meet Industry Needs. This study involves
Exploratory Sequential Mix-Method that comprised of two phases, (1) qualitative and
(1) quantitative. Phase (I) involves seven experts to verify the student readiness
element through semi-structured interviews. Next, Phase (Il) involves 10 Vocational
Colleges that offer hospitality courses with 200 responses received by lecturers
throughout Malaysia. Phase (11) also involves (n = 44) people responding from the
industry. The findings have identified six non-technical elements namely (i)
communication, (ii) problem solving, (iii) ICT technology, (iv) group work, (iv)
Workplace attitude, and (iv) Self management. Meanwhile, two technical elements
were obtained (i) mastery and (ii) technical knowledge. Next, the final phase is the
stage of testing and validating the framework that has been developed, the analysis of
key components (Principal Component Analysis (PCA) using the Rasch measurement
model approach was used. The results of the analysis of the main components show
that all the elements found in the Graduate career readiness construct have met the
criteria with positive and unidimensional PTMEA CORR values. Towards mastering
effective technical and non-technical skills in the student learning process. From this
study, the Student Career Readiness Model has been successfully developed and
proposed as a guide and reference to lecturers and hospitality students towards
mastering effective technical and non-technical skills in the student learning process

BAB 1

PENDAHULUAN

1.1 Pengenalan

Bagi menghadapi dunia pekerjaan sememangnya memerlukan pengetahuan
kesediaan dalam menghadapi pekerjaan yang akan dipilih. Seseorang itu boleh
dianggap individu yang bersedia untuk menempuh alam pekerjaan apabila telah
melengkapkan proses penerokaan dan perancangan kerjaya serta membuat keputusan
berkenaan kerjaya mereka (Azrul, 2014). Kesediaan graduan adalah penguasaan setiap
kemahiran yang diperlukan supaya lebih bersedia dalam menghadapi cabaran dan
persaingan dalam mendapatkan pekerjaan (Azilan et al. 2018; Norasmah, 2017). Ini
kerana graduan yang menguasai setiap kemahiran kebolehkerjaan sememangnya
menjadi pilihan bagi majikan sejak dahulu lagi (Mohamad Sattar et al. 2012; Mai
2012). Globalisasi dan k-ekonomi sering dikaitkan dengan permintaan pekerjaan dan
mempelbagaikan ruang kemahiran individu. Segulung ijazah bukan lagi ciri tarikan
utama majikan dan pasaran kerjaya dalam memilih graduan.

Kehendak majikan hari ini kelihatannya telah berubah di mana perkembangan
industri masa kini tidak lagi mengutamakan tenaga kerja yang berkelayakan sahaja,
tetapi turut mementingkan kompetensi atau kemahiran lain seperti kemahiran insaniah
seiring dengan kecekapan teknikal. Isu graduan hasil keluaran Institut Pengajian
Tinggi (IPT) tempatan yang dikatakan tidak menepati kehendak industri
sememangnya masih lagi gamat dibincangkan sehingga (Tahir, 2010) membuat
kenyataan dengan menimbulkan persoalan adakah graduan-graduan yag dihasilkan
oleh IPT ini dapat memenuhi kehendak majikan dalam industri. Melahirkan tenaga

kerja yang sesuai dengan permintaan industri adalah tanggungjawab yang berat kerana



bukan sahaja melibatkan kos yang tinggi di pihak institusi pendidikan dan industri,
malah ia juga berkait rapat dengan kemajuan sesebuah negara (Azman, 2012).

Pada era globalisasi ini, para graduan terutamanya dalam bidang hospitaliti
perlu mempunyai kompetensi dan kemahiran pekerjaan untuk mereka lebih berdaya
saing dalam pasaran pekerjaan. Graduan harus mempunyai pengetahuan yang relevan
dan terkini, pengalaman praktikal, kemahiran insaniah, kompeten serta sikap yang
positif untuk melengkapkan mereka sebelum menghadapi cabaran dunia sebenar.
Kemabhiran sangat diperlukan oleh majikan dan industri untuk memastikan iklim
pelaburan yang menggalakkan dan merupakan daya saingan keluaran Malaysia di
pasaran dunia (Abu Bakar & Aziz, 2011). Kemahiran kebolehkerjaan merupakan satu
set kemahiran dan ciri-ciri peribadi yang diutamakan majikan dan graduan perlu
memastikan mereka memperolehi kemahiran ini dalam mendapatkan pekerjaan (Rowe
& Zegwaard, 2017).

Pekerja atau pelajar yang berupaya menguasai kemahiran kebolehkerjaan
berupaya melaksanakan tugas dalam pelbagai situasi di alam kehidupan, pembelajaran
dan pekerjaan seharian (Abd Rahim & Ivan, 2007). Menurut kajian (Alhelalat, 2015)
graduan hospitaliti seharusnya mempunyai lebih banyak kemahiran menyelesaikan
masalah, kemahiran belajar, teknologi, pengumpulan data dan analisis, bahasa,
kemahiran pengurusan dan kepimpinan untuk memenuhi piawaian industri. Bidang
hospitaliti dan pelancongan juga telah disenaraikan sebagai salah satu sektor untuk
dibangunkan dalam Bidang Ekonomi Utama Negara (NKEA) menerusi Program
Transformasi Ekonomi Malaysia. Dengan penggabungan industri hospitaliti,
pelancongan, dan kulinari ini telah berjaya menarik perhatian kerajaan Malaysia untuk
merangsang pertumbuhan ekonomi negara memandangkan makanan dan minuman
merupakan teras kepada sektor ini (Nornazira, 2016).

Kolej Vokasional (KV) memainkan peranan dalam memastikan setiap bakal
graduan mengambil berat akan kebolehan bekerja bagi mengelakkan berlakunya
jurang kebolehkerjaan di antara graduan dan majikan (Lisa et al., 2019). Berdasarkan
pada pelan transformasi kolej vokasional, 70 peratus graduan dari KV akan menempuh
ke alam pekerjaan, 20 peratus graduan akan menyambung pengajian dan 10 peratus
akan terlibat sebagai usahawan, Bahagian Pendidikan dan Latihan Teknikal dan
Vokasional (BPLTV) diwujudkan untuk merealisasikan hasrat negara dengan

menawarkan program-program yang membolehkan murid berpotensi menjadi separa



professional dalam pelbagai bidang sama ada dalam bidang teknikal, vokasional dan
juga kemahiran.

Bidang hospitaliti merupakan salah satu cabang kerjaya yang ditawarkan di
kolej vokasional dan pastinya penawaran bidang hospitaliti ini bertepatan dengan
keperluan negara yang menjadikan industri ini sebagai salah satu sumber pendapatan
negara. Penawaran bidang hospitaliti di kolej vokasional adalah bagi program seni
kulinari, bakeri dan pastri serta pelancongan. Di dalam Program Transformasi
Ekonomi (2010), industri hospitaliti berada di dalam kelompok bidang pelancongan
yang menjadi salah satu daripada sebelas bidang utama yang diberi fokus di dalam
Bidang Ekonomi Utama Negara (NKEA). Dunia transformasi kini mengkehendaki
setiap graduan memiliki pelbagai kemahiran yang membolehkan mereka bersaingan
dalam pasaran global kerana dewasa ini bidang pekerjaan semakin kompleks. la
memerlukan para pekerja yang bukan sahaja berkemahiran teknikal malah memiliki
kemahiran kebolehpasaran yang tinggi (Guzman & Choli, 2013; Ju et al,. 2014).

1.2 Latar Belakang Masalah

Bukannya mudah untuk berdepan dengan dunia pekerjaan yang kian mencabar, rumit
dan kompleks keperluannya terutama dengan fenomena revolusi industri 4.0. Dengan
memiliki sekeping sijil, diploma atau ijazah, belum pasti seseorang itu dapat meraih
pekerjaan sekiranya kekurangan kemahiran dan kesediaan dalam aspek Kkerjaya.
Menurut dapatan kajian daripada beberapa pengkaji seperti Huq dan Gilbert (2013),
Rae dan Melton (2016) dan Lindberg et al., (2017), graduan perlu memiliki visi yang
jelas, kemampuan menyesuaikan diri, keyakinan, berdaya saing, sanggup mengambil
risiko, jujur, berdisiplin, ketabahan dan kemahiran pujukan. Kehendak majikan hari
ini telah berubah dan perkembangan industri masa kini juga tidak lagi mengutamakan
tenaga kerja yang berkelayakan semata, tetapi juga mementingkan kemahiran lain
seperti kemahiran bukan teknikal seiring dengan kecekapan teknikal (St. Loius Green
Job Report, 2009; dan MERIC, 2009).

Pihak industri pada masa kini tidak kira apa jua bentuk industri yang
diusahakan sangat memerlukan pekerja yang berketrampilan dalam pelbagai
kemahiran. Rasul, Ismail, Ismail, Rajuddin, & Rauf (2009) di dalam kajian mereka

menyatakan bahawa faktor lulusan yang tiada kemahiran seperti yang dikehendaki



oleh majikan menyebabkan majikan mencari pekerja yang lebih kompeten dari luar
negara. Lulusan pada masa kini banyak bergantung kepada kelayakan akademik untuk
mendapat pekerjaan dan mereka kurang kompeten dalam kemahiran bukan teknikal
atau non-technical yang diperlukan oleh majikan.

Graduan bidang hospitaliti dikatakan kurang menguasai kemahiran
menyelesaikan masalah, kemahiran mengurus, kemahiran memimpin, kemahiran
berkomunikasi dan kemahiran teknologi untuk memenuhi keperluan majikan di
industri (Alhelalat, 2015). Permintaan yang semakin tinggi kepada tenaga kerja yang
berpengetahuan dan berkemahiran tinggi memberi kesan kepada peningkatan
persaingan dalam kalangan graduan bagi mendapatkan kerja yang diinginkan
(Muhaimin, Jamaluddin, & Baharuddin, 2008). Industri bukan hanya memerlukan
pekerja yang berpengetahuan dan berkemahiran semata tetapi mengharapkan graduan
yang dihasilkan mempunyai pakej lengkap yang seperti kemahiran, pengetahuan dan
sikap atau kemahiran sosial yang baik. Tambahan pula, permintaan untuk kemahiran
tertentu seperti ICT, kemahiran numerasi, penguasaan Bahasa Inggeris, kemahiran
menyelesaikan masalah, dan kemahiran sosial juga adalah semakin penting (MPC,
2015).

Kebanyakan graduan tidak memiliki kemahiran yang diperlukan dan menepati
kehendak majikan yang memerlukan pekerja mahir dalam pelbagai sektor di industri
(Ong & Yuan, 2013). Kemahiran-kemahiran tersebut merupakan faktor besar yang
menentukan kebolehkerjaan graduan dan kajian daripada pengkaji terdahulu seperti
Razak, Yusof, Syazana, Jaafar, and Talib (2014) yang mengatakan bahawa
pengangguran di kalangan graduan di Malaysia adalah disebabkan oleh ketidak
sepadanan kemahiran, lemah dalam penguasaan Bahasa Inggeris, dan kekurangan
kemahiran umum yang mereka sepatutnya diperolehi semasa pengajian. Kajian yang
dilakukan oleh The National Union of Students (2012) mendapati bahawa kebanyakan
pelajar menyedari akan kepentingan keperluan kesediaan ke arah kerjaya seperti
kemahiran bukan teknikal dan kemahiran teknikal, namun mereka tidak mempunyai
keupayaan untuk menjelas dan memindahkan kemahiran ini ke dalam bentuk
praktikal.

Graduan Kkini dikatakan tidak dapat memenuhi keperluan yang dikehendaki
oleh pihak industri yang memerlukan kemahiran bukan teknikal untuk meningkatkan

prestasi di tempat kerja (Yusof, Jamaluddin & Mat Lazim, 2013). Majikan pada abad



ini lebih memerlukan graduan yang mampu menguasai kemahiran bukan teknikal
sebagai pelengkap kepada kesediaan kerjaya. Ini seiring dengan ledakan kepesatan
industri global, majikan memerlukan bakal graduan yang menguasai elemen
kemahiran kebolehdapatan kerja selain daripada kemahiran vokasional yang dimiliki
pelajar (Chavan dan Surve, 2014). Kebanyakan majikan masa kini memerlukan
graduan yang diharapkan untuk meningkatkan produktiviti dan berdaya saing namun
graduan tidak dapat melakukan tugasan yang diberikan (Abdullah, 2007, Mohd Noor
& Sahimin, 2010 dan (Hinchliffe & Jolly, 2011)

Kajian menyatakan pelajar bidang hospitaliti yang sedang menjalani latihan
industri masih kurang menguasai kemahiran berkomunikasi, mempunyai kemahiran
personel yang rendah, kurang komitmen bekerja dan lemah dalam kemahiran kerja
berpasukan (Roseline dan Quah, 2017). Situasi ini menyebabkan kesukaran untuk
menempatkan diri mereka dalam pasaran kerja jika mereka tidak mempunyai
kemahiran kebolehdapatan kerja (Hanum, Razli dan Azuddin, 2014). Ketidakupayaan
graduan memiliki kesediaan kerjaya yang utuh akan menyebabkan mereka sering
bertukar pekerjaan, dikatakan setiap pekerja pasti akan bertukar pekerjaan sekurang-
kurangnya 10 kali sebelum mereka mencecah umur 40 tahun (Darling-Hammond,
2010).

Faktor yang menyebabkan pelajar tidak mampu untuk terus bersaing ialah
faktor kurikulum institusi, kemudahan (infrastuktur), pengajaran dan pembelajaran
ketika menjalani pengajian serta disebabkan faktor pelajar itu sendiri yang tidak tahu
apakah yang mereka harus pelajari untuk menyaingi persaingan dalam pasaran
pekerjaan (Hamzah dan Mahmuddin, 2011). Berdasarkan faktor kurikulum di institusi
yang sedia ada yang telah ditawarkan di Institut Pengajian Tinggi Awam (IPTA) dan
Institut Pengajian Tinggi Swasta (IPTS) di Malaysia, penekanan lebih fokus kepada
penyampaian secara teori, malah pensyarah atau tenaga pengajar itu sendiri tidak
mampu untuk menyelesaikan masalah yang telah dihadapi oleh pelajar terutama dalam
penerapan kemahiran teknikal atau kemahiran yang melibatkan kesediaan pelajar
(Mohd Barkhaya, 2013).

Faktor pensyarah atau tenaga pengajar juga menyumbang kepada tahap
kesediaan kerjaya seseorang pelajar sebelum berada dalam industri. Mahazani (2015),
menyatakan bahawa ketidakcekapan dalam bidang kompetensi, komunikasi,

pengetahuan pedagogi dan kaedah pengajaran menjejaskan kualiti guru TVET di



institusi teknikal Malaysia. Sedangkan pensyarah memainkan peranan yang amat
penting ketika menyampaikan pengajaran mewujudkan bakal graduan yang berdaya
saing dan globalisasi. Jika tidak, graduan yang dihasilkan kelak merupakan graduan
yang kekurangan kemahiran kebolehpekerjaan, tidak memenuhi keperluan majikan
dan kemahiran graduan tidak setara dengan apa yang majikan inginkan. Kajian
daripada (Kurnia dan Ilhamdaniah, 2013) telah mengutarakan isu yang melibatkan
guru teknikal dan vokasional iaitu mereka ini tidak mempunyai pengetahuan dan
kemahiran yang up-to-date mengenai perkembangan semasa dalam dunia industri.

Kajian Hanapi et al., (2015) menekankan bahawa guru yang tidak kompeten
adalah salah satu faktor yang menyumbang kepada pengangguran pelajar vokasional
dan teknikal di Malaysia. Malahan berdasarkan wawancara dengan pensyarah, guru,
dan pekerja industri, isu-isu guru yang tidak kompeten adalah berpunca daripada
kaedah mengajar mereka, pengurusan bilik darjah yang lemah, kurang pengalaman
industri, kekurangan kemahiran, dan tidak tertarik dalam mengajar mata pelajaran
yang diberikan. Rus et al. (2014) juga bersetuju bahawa kemahiran pedagogi seperti
kemahiran dan pengalaman industri guru-guru vokasional ini mempengaruhi
kebolehpasaran pelajar. Ini kerana kualiti guru merupakan faktor utama dalam
pembinaan modal insan sesebuah negara maju kerana kualiti guru akan menentukan
kualiti pembelajaran pelajar (Kementerian Pendidikan Malaysia, 2012).

Namun begitu, faktor pelajar sendiri adalah paling dominan yang menyumbang
kepada kesediaan kerjaya yang tidak dapat memenuhi kehendak industri. Faktor yang
mempengaruhi kesediaan kerjaya pelajar lemah adalah kurang pengetahuan, kurang
kebolehan, kurang pendedahan dan kurang kematangan. Graduan cenderung
menghadapi kegagalan disebabkan tidak menunjukkan kemahiran kesediaan dalam
kerjaya dan hanya menunjukkan kelayakan akademik semata-mata. Ini memberikna
implikasi kepada graduan dalam melaksanakan tugasan dan memberikan kualiti dalam
produktiviti seperti mana yang dinyatakan oleh Abdullah (2007), Mohd Noor &
Sahimin (2010), Hinchliffe & Jolly (2011), graduan tidak dapat melakukan tugasan
yang diberikan untuk meningkatkan produktiviti syarikat dan berdaya saing.

Kesediaan pelajar juga lemah kerana kurangnya pendedahan berkaitan elemen-
elemen kesediaan yang diperlukan oleh industri dan majikan dan kegagalan graduan
mempersiapkan diri dengan kemahiran yang diperlukan oleh pasaran buruh semasa

dalam pengajian sedangkan kemahiran ini berfungsi sebagai penarik dan menentukan

